
 

 

 

 

 

 

 

 

 

 

 

 

2026 ОНЫ ЭХНИЙ ХАГАС ЖИЛИЙН  

ҮНЭТ ЦААСНЫ АРИЛЖААНЫ ТАЙЛАН 

 

 

 

 

 

 

 

 

 

 

 

 

 

 

 

 

2026 ОН  



ҮНЭТ ЦААСНЫ АРИЛЖАА ЭХНИЙ ХАГАС ЖИЛД 

1. Үнэт цаасны арилжаа 

2026 оны II улиралд нийт 123 удаагийн үнэт цаасны арилжаа явагдаж, хувьцааны хоёрдогч 

зах зээлийн арилжаагаар 129 ХК-ийн 139.99 тэрбум төгрөгийн үнийн дүн бүхий  258.25 сая 

ширхэг хувьцааг, Хөрөнгөөр баталгаажсан баталгаат үнэт цаасны анхдагч болон хоёрдогч зах 

зээлийн арилжаагаар 68.43 тэрбум төгрөгийн үнийн дүн бүхий 702.56 мянган ширхэг хөрөнгөөр 

баталгаажсан баталгаат үнэт цаасыг, Хөрөнгө оруулалтын сангийн нэгж эрхийн хоёрдогч зах 

зээлийн арилжаагаар 1.31 тэрбум төгрөгийн үнийн дүн бүхий 2.41 сая ширхэг нэгж эрхийг, 

өрийн хэрэгслийн анхдагч болон хоёрдогч зах зээлийн арилжаагаар 462.83 тэрбум төгрөгийн 

үнийн дүн бүхий 2.25 сая ширхэг өрийн хэрэгслийг, Засгийн газрын дотоодын үнэт цаасны 

анхдагч болон хоёрдогч зах зээлийн арилжаагаар 127.81 тэрбум төгрөгийн үнийн дүн бүхий 1.31 

сая ширхэг үнэт цаасыг тус тус арилжиж, нийт 800.39 тэрбум төгрөгийн үнийн дүн бүхий гүйлгээ 

хийгдсэн байна.  

Нийт арилжааны үнийн дүнгийн 17.49 хувь буюу 139.99 тэрбум төгрөгийг хувьцааны арилжаа, 

8.55 хувь буюу 68.43 тэрбум төгрөгийг хөрөнгөөр баталгаажсан баталгаат үнэт цаасны арилжаа, 

0.16 хувь буюу 1.31 тэрбум төгрөгийг хөрөнгө оруулалтын сангийн нэгж эрхийн арилжаа, 57.83 

хувь буюу 462.83 тэрбум төгрөгийг өрийн хэрэгслийн арилжаа,  15.97 хувь буюу 127.81 тэрбум 

төгрөгийг ЗГДҮЦ-ны  арилжаа тус тус эзэлж байна. 

 

Тайлант хугацаанд өдөрт дунджаар 6.5 тэрбум төгрөгийн үнийн дүн бүхий 2.15 сая ширхэг үнэт 

цаас арилжсан байна. Нийт арилжааны үнийн дүнг өмнөх оны мөн үетэй харьцуулахад 2 дахин 

өссөн байна. 

НИЙТ АРИЛЖААНЫ ХЭМЖЭЭГ ӨМНӨХ ОНЫ МӨН ҮЕТЭЙ ХАРЬЦУУЛАХАД 

 

 

 

 



1.1 Хувьцааны зах зээлийн арилжаа 

Тайлант хугацаанд хувьцааны хоёрдогч зах зээлийн арилжаагаар нийт 129 ХК-ийн 

139.99 тэрбум төгрөгийн үнийн дүн бүхий 258.25 сая ширхэг хувьцаа арилжигдсанаас 51.20 хувь 

буюу 71.68 тэрбум төгрөгийн гүйлгээг энгийн арилжаа, 48.80 хувь буюу 68.31 тэрбум төгрөгийн 

гүйлгээг багцын арилжаа тус тус эзэлж байна.  

 
 

Хувьцааны хоёрдогч зах зээлийн арилжаагаар бүртгэлтэй 129 ХК-ийн үнэт цаас арилжигдсанаас 

53 компанийн үнэт цаасны ханш өсөж, 73 компанийн үнэт цаасны ханш буурч, 3 компанийн үнэт 

цаасны ханш тогтмол арилжигдсан байна.  

Тайлант хугацаанд МХБ ХК-ийн бүртгэлээс “ТЭЭВЭР-АЧЛАЛ”, “ТАХЬ-КО” ХК-ууд тус тус 

хасагдаж, ХӨВСГӨЛ ХК /HVL/ оноосон нэр болон үсгэн кодыг “Ард инвестмент групп ХК” 

/AIG/ болгон өөрчилсөн байна. 

 

 

ИДЭВХТЭЙ АРИЛЖИГДСАН 30 ХУВЬЦАА 

 

 

 

 

 

 



 

 

 

ХАНШИЙН ӨСӨЛТТЭЙ 30 ХУВЬЦАА 

 

 

 

ХАНШИЙН БУУРАЛТТАЙ 30 ХУВЬЦАА 

 

 

 

 



1.2 Хувьцааны багцын арилжаа 

Тайлант хугацаанд 68.31 тэрбум төгрөгийн үнийн дүн бүхий 133.3 сая ширхэг хувьцааг багцын 

арилжаагаар арилжсан байна. Энэ нь нийт хувьцааны хоёрдогч зах зээлийн арилжааны үнийн 

дүнгийн 48.8 хувийг эзэлж байна. 

 

2. Хөрөнгөөр баталгаажсан үнэт цаасны арилжаа 

Тайлант хугацаанд нийт 68.43 тэрбум төгрөгийн үнийн дүн бүхий 702.56 мянган ширхэг 

хөрөнгөөр баталгаажсан үнэт цаас арилжигдсан байна. 

 

 

Анхдагч зах зээл 

Хөрөнгөөр баталгаажсан үнэт цаасны анхдагч зах зээлийн арилжаагаар 50 тэрбум төгрөгийн 

үнийн дүн бүхий 500 мянган ширхэг үнэт цаас арилжсан бөгөөд хөрөнгөөр баталгаажсан үнэт 

цаасны нийт арилжааны үнийн дүнгийн 73.07 хувийг эзэлж байна. 

“Инвескор өсөлт ТЗК” ХХК нийтэд үнэт цаас санал болгов. 

Санхүүгийн зохицуулах хорооны 2025 оны 12 дугаар сарын 25-ны  өдрийн  495 дугаар тогтоол, 

“Монголын хөрөнгийн бирж” ХК-ийн Гүйцэтгэх захирлын үүргийг түр орлон гүйцэтгэгчийн 

2025 оны 12 дугаар сарын 31-ний өдрийн А/543 тоот тушаал, “Голомт капитал ҮЦК” ХХК-ийн 

2026 оны 01 дүгээр сарын 12-ны өдрийн ГА/26/18 албан тоотыг тус тус үндэслэн “Инвескор 

өсөлт ТЗК” ХХК-ийн нийтэд санал болгосон 18 сарын хугацаатай, жилийн 18.5 хувийн хүүтэй, 

нэг бүр нь 100,000 төгрөгийн нэрлэсэн үнэтэй, 50,000,000,000 төгрөгийн үнийн дүн бүхий 

500,000 ширхэг хөрөнгөөр баталгаажсан баталгаат үнэт цаасны анхдагч зах зээлийн арилжааны 

захиалгыг 2026 оны 01 дүгээр сарын 26-ны өдөр хүлээн авч, арилжааг амжилттай зохион 

байгуулсан ба Санхүүгийн зохицуулах хорооны 2026 оны 01 дүгээр сарын 28-ны  өдрийн  1/255 

тоот албан бичгийн дагуу тус үнэт цаасны хоёрдогч зах зээлийн арилжааг 2026 оны 01 дүгээр 

сарын 29-ний өдөр амжилттай эхлүүлсэн. 

 

 

 

 

 



Хоёрдогч зах зээл 

Хоёрдогч зах зээлийн арилжаагаар 18.43 тэрбум төгрөгийн үнийн дүн бүхий 202.56 мянган 

ширхэг хөрөнгөөр баталгаажсан баталгаат үнэт цаас арилжсан бөгөөд хөрөнгөөр баталгаажсан 

үнэт цаасны нийт арилжааны үнийн дүнгийн 26.93 хувийг эзэлж байна. 

 

3. Хөрөнгө оруулалтын сангийн арилжаа 

Тайлант хугацаанд нийт 1.31 тэрбум төгрөгийн үнийн дүн бүхий 2.41 сая ширхэг хөрөнгө 

оруулалтын сангийн нэгж эрх хоёрдогч зах зээлийн арилжаагаар арилжигдсан бөгөөд нийт үнэт 

цаасны арилжааны 0.16 хувийг эзэлж байна. 

 

Анхны биржээр арилжаалдаг сан бүртгэгдсэн /ETF/ 

Санхүүгийн зохицуулах хорооны 2026 оны 02 дугаар сарын 26-ны өдрийн 56 тоот тогтоол, 

“Монголын хөрөнгийн бирж” ХК-ийн Гүйцэтгэх захирлын үүргийг түр орлон гүйцэтгэгчийн 

2026 оны 03 дугаар сарын 24-ны өдрийн А/131 тоот тушаалын дагуу “Би Би Эс Эй” ХХК-ийн 

үүсгэн байгуулсан 0.01 (тэг зууны нэг) грамм мөнгөжсөн алтны төгрөгөөр илэрхийлсэн нэрлэсэн 

үнэтэй 50 сая ширхэг “Гоулд траст хамтын биржээр арилжаалагддаг ХОС” ХХК-ийн хөрөнгө 

оруулалтын сангийн нэгж эрх бүртгэгдсэн. Тус үнэт цаасны хоёрдогч зах зээлийн арилжаа 2026 

оны 05 дугаар сарын 14-ны өдөр эхэлсэн байна. 

4. Өрийн хэрэгслийн арилжаа  

Анхдагч зах зээл 

Тайлант хугацаанд өрийн хэрэгслийн анхдагч зах зээлийн арилжаагаар 350 тэрбум төгрөгийн 

үнийн дүн бүхий 1.7 сая ширхэг өрийн хэрэгсэл арилжсан бөгөөд өрийн хэрэгслийн нийт 

арилжааны үнийн дүнгийн 75.62 хувийг эзэлж байна. 

 

 

 

 

 

 



 

Нийслэлийн Засаг дарга нийтэд үнэт цаас санал болгов. 

Санхүүгийн зохицуулах хорооны 2026 оны 03 дугаар сарын 26-ны  өдрийн 81 дүгээр 

тогтоол, “Монголын хөрөнгийн бирж” ХК-ийн Гүйцэтгэх захирлын үүргийг түр орлон 

гүйцэтгэгчийн 2026 оны 03 дугаар сарын 24-ний өдрийн А/130 тоот тушаал, Нийслэлийн 

Иргэдийн Төлөөлөгчдийн Хурлын 2025 оны 12 дугаар сарын 26-ны өдрийн 25/145 дугаар 

тогтоол болон “Эм Ай Си Си ҮЦК” ХХК-ийн 2026 оны 03 дугаар сарын 30-ны өдрийн 26/54 

албан тоотыг тус тус үндэслэн Нийслэлийн Засаг даргын нийтэд санал болгосон 3 жилийн 

хугацаатай, 14.0 хувийн тогтмол хүүтэй, нэг бүр нь 1,000,000 төгрөгийн нэрлэсэн үнэтэй, нийт 

200,000,000,000 төгрөгийн үнийн дүн бүхий өрийн хэрэгслийн анхдагч зах зээлийн арилжааны 

захиалгыг 2026 оны 03 дугаар сарын 30-ны өдөр хүлээн авч, арилжааг амжилттай зохион 

байгуулсан ба Санхүүгийн зохицуулах хорооны 2026 оны 04 дугаар сарын 01-ний  өдрийн  

1/1179 тоот албан бичгийн дагуу тус үнэт цаасны хоёрдогч зах зээлийн арилжааг амжилттай 

эхлүүлсэн. 

 

Өмнөговь аймгийн Засаг дарга нийтэд үнэт цаас санал болгов. 

Монгол Улсын Засгийн газрын 2025 оны 08 дугаар сарын 13-ны  өдрийн 43 дугаар 

тогтоол, Санхүүгийн зохицуулах хорооны 2026 оны 01 дүгээр сарын 08-ны  өдрийн 03 дугаар 

тогтоол, “Монголын хөрөнгийн бирж” ХК-ийн Гүйцэтгэх захирлын үүргийг түр орлон 

гүйцэтгэгчийн 2026 оны 01 дүгээр сарын 05-ний өдрийн А/04 тоот тушаал, Өмнөговь аймгийн 

Иргэдийн Төлөөлөгчдийн Хурлын 2025 оны 12 дугаар сарын 03-ны өдрийн 08/23 дугаар тогтоол 

болон “Мандал капитал маркетс ҮЦК” ХХК-ийн 2026 оны 05 дугаар сарын 12-ны өдрийн 26/Б-

190 албан тоотыг тус тус үндэслэн Өмнөговь аймгийн Засаг даргын хөтөлбөрийн хүрээнд нийтэд 

санал болгосон 24 сарын хугацаатай, 16.0 хувийн хүүтэй, нэг бүр нь 100,000 төгрөгийн нэрлэсэн 

үнэтэй, нийт 150,000,000,000 төгрөгийн үнийн дүн бүхий өрийн хэрэгслийн анхдагч зах зээлийн 

арилжааны захиалгыг 2026 оны 05 дугаар сарын 13-ны өдөр хүлээн авч, арилжааг амжилттай 

зохион байгуулсан ба Санхүүгийн зохицуулах хорооны 2026 оны 05 дугаар сарын 18-ны  өдрийн  

1/1922 тоот албан бичгийн дагуу тус үнэт цаасны хоёрдогч зах зээлийн арилжааг 2026 оны 05 

дугаар сарын 20-ны өдөр амжилттай эхлүүлсэн. 

 

Хоёрдогч зах зээл 

 

Компанийн өрийн хэрэгслийн хоёрдогч зах зээлийн арилжаагаар 112.83 тэрбум төгрөгийн 

үнийн дүн бүхий 558.01 мянган ширхэг өрийн хэрэгсэл арилжсан байна. Өрийн хэрэгслийн 

нийт арилжааны үнийн дүнгийн 24.38 хувийг эзэлж байна. 

 

 

* ам.долларын өрийн хэрэгслийн үнийн дүнг төгрөгөөр илэрхийлэхдээ тухайн хэлцэл хийгдсэн 

арилжааны өдрийн Монгол банк-ны цахим хуудас дахь ханшаар илэрхийлсэн болно. 

 

 

 

 

 



 

5. ЗГДҮЦ-НЫ АНХДАГЧ ЗАХ ЗЭЭЛИЙН АРИЛЖАА 

Сангийн яам Засгийн газрын дунд хугацааны өрийн удирдлагын 2023-2025 оны стратегийн 

баримт бичгийн зорилт 4-т заасны дагуу Засгийн газрын дотоод үнэт цаасны зах зээлийг дэмжих, 

санхүүгийн зах зээлд төгрөгийн бондын суурь хүүг тогтоох зорилгоор ЗГДҮЦ-ын санал 

болгосон.  

Тайлан хугацаанд анхдагч болон хоёрдогч зах зээлийн арилжаагаар нийт 127.81 тэрбум 

төгрөгийн үнийн дүн бүхий 1.31 сая ширхэг ЗГДҮЦ-арилжигдсан ба нийт үнэт цаасны 

арилжааны 15.97 хувийг эзэлж байна. 

6. Зах зээлийн үнэлгээ 

Тайлант хугацаанд нийт зах зээлийн үнэлгээ,  дээд үзүүлэлт 14 их наяд 236 тэрбум төгрөг, доод 

үзүүлэлт 12 их наяд 940 тэрбум төгрөг, дундаж үзүүлэлт 13 их наяд 611 тэрбум төгрөгт хүрсэн 

байна. Өмнөх оны мөн үетэй харьцуулахад 1 их наяд 558 тэрбум төгрөг буюу 12.84 хувиар өсөж, 

13 их наяд 692.41 тэрбум төгрөг болсон байна. 

ЗАХ ЗЭЭЛИЙН ҮНЭЛГЭЭ 

 

 
 

ХАМГИЙН ӨНДӨР ЗАХ ЗЭЭЛИЙН ҮНЭЛГЭЭТЭЙ 30 ХУВЬЦААТ КОМПАНИ 

 

 

 



7. ИНДЕКС 

Тайлант хугацаанд ТОР-20 индексийн дээд үзүүлэлт 55 133.21 нэгж, доод үзүүлэлт 50 093.30 

нэгж, дундаж үзүүлэлт 52 375.79 нэгж байна. Өмнөх оны мөн үетэй харьцуулахад 3 785.42  

нэгжээр буюу 7.69 хувиар өсөж,  53 031.59 нэгж болсон байна. 

 

Тайлант хугацаанд MSE-A индексийн дээд үзүүлэлт 21 157.43 нэгж, доод үзүүлэлт 18 999.63 

нэгж, дундаж үзүүлэлт 20 067.95 нэгж байна. Өмнөх оны мөн үетэй харьцуулахад 2 492.46 

нэгжээр буюу 13.98 хувиар өсөж, 20 318.45  нэгж болсон байна. 

 

Тайлант хугацаанд MSE-B индексийн дээд үзүүлэлт 14 763.24 нэгж, доод үзүүлэлт 14 035.07 

нэгж, дундаж үзүүлэлт 14 362.35 нэгж байна. Өмнөх оны мөн үетэй харьцуулахад 245.09 нэгжээр 

буюу 1.7 хувиар буурч, 14 158.54 нэгж болсон байна. 

 

 

Шинэ индекс тооцож эхлэв 

МХБ-ийн “Үнэт цаасны индекс тооцох журам”-ын хавсралтад заасны дагуу “Фьючер Тек 

Инновэйшн Индекс”-ийн багцыг АНУ-д бүртгэлтэй 17 хамтын биржээр арилжаалагддаг хөрөнгө 

оруулалтын сангийн (ETF) нэгж эрхээс бүрдүүлж, зах зээлийн хамрах хүрээ, салбарын төлөөлөл, 

хөрвөх чадварт үндэслэн сонгон, жилд нэг удаа шинэчилж, тооцдог болсон. FTI индексийг 2026 

оны 05 дугаар сарын 21-ний өдрөөс тооцсон бөгөөд индексийн дээд үзүүлэлт 1 079.96 нэгж, доод 

үзүүлэлт 1 001.04 нэгж, дундаж үзүүлэлт 1 040.89 нэгж байна. Тайлант эхэн үетэй харьцуулахад 

11.51 нэгжээр буюу 1.13 хувиар өсөж, 1 029.5 нэгж болсон байна. 

